








ankoraŭ nuntempe la urbo estas konata 
en la tuta Hispanio kaj eĉ eksterlande 
pro tiu agado.

Monumentoj

Dolmenoj “Los Gabrieles”

En la jaro 1966 oni eltrovis sep 
dolmenojn sufiĉe bone konservitaj. 
Laŭ esploroj ne ĉiuj ili datiĝas de la 
sama tempo, kvankam ili proksimume 
stariĝis ĉirkaŭ la 3-a jarcento p.K.

Domo de la Direktoro

Kiel dirite, la brita kompanio kiu 
ekspluatis apudajn minejojn starigis 
tipe britajn konstruaĵojn en Valverde 
del Camino. Unu el ili estis la domo 
kie loĝis la direktoro de la kompanio, 
tio estas The General Manager.

La konstruaĵo havas tri etaĝojn kaj 
apud ĝi troviĝas belega ĝardeno kun 
pin-arboj, palmoj kaj malgranda korto.

Preĝejo de la Madono de Reposo

La konstruaĵo ekiĝis fine de la 16-a 
jarcento kaj finiĝis komence de la 17-
a. La aŭtoro de la ĉefa altaro estis la 
flandra pentristo Pablo Legotel. La 
preĝejo multe damaĝis okaze de la 
tertremo de Lisbono en la jaro 1755 
kaj tiam ĝi estis rekonstruita de la 
arkitekto Tomás Botani.

Festoj

Festo de Sankta Ana

Duone kultura kaj religia festo. 
En la jaro 1947 malgranda grupo de 
valverde-anoj ekigis feston ene de sia 
propra kvartalo. Depost kelkaj jaroj 
ĝi fariĝis la ĉefa festo dum la somera 
sezono.

Karnavalo

Temas pri kutima karnavala festo 
organizita laŭ la stilo de la provinco 
Kadizo, tio estas, malgrandaj grupoj 
renkontiĝas por kanti mokeme pri 
aktualaj aferoj.

Gastronomio

La onuba montaro kie troviĝas 
Valverde del Camino estas zono plena 
je fungoj, do, ili estas la bazo de kelkaj 
tipaj manĝaĵoj, kiel la fazeola stufaĵo 
kun fungoj. Bongusta ankaŭ estas 
“salmoreho kun oranĝo kaj boga” 
(boga estas malgranda fiŝo en la 
familio sparedoj). Kvankam la nomo 
“salmoreho” memorigas iaspecan 
gazpaĉon, reale temas pri fiŝaĵo 
akompanita de legomoj kaj oranĝo.

La plej tipa deserto sendube estas 
la poleá. Iaspeca farunaĵo kun cinamo.

Venont-numereVenont-numere

          Turismi en ...          Turismi en ...

                         POZOBLANCO                         POZOBLANCO
                                  (Kordovo)                                  (Kordovo)

La plej grava riĉeco de nia movado 
estas la diverseco de homoj kiuj, nun 
aŭ iam, parolis speranton.  Ĉirkaŭ 
ni, estas eble trovi homojn sagacajn 
kaj naivajn, klerajn kaj mallertajn, 
sanktajn kaj perfidajn, poetojn kaj 
negocistojn... ĉiuj estas bovenaj kaj 
pri ĉiuj ili ekzistas io rakontinda.  

Unu el tiuj homoj, kiu dum jaroj 
agadis en nia movado kaj flue parolis 
la internacian lingvon, estis ĉefrolulo 
de historio kiu indas esti rakontata: la 
rakontinda historio de la Pastro Félix.

Félix de Valois Arana Arenal 
naskiĝis en Burgos en la jaro 1923 ĉe 
tradicia familio.  Li estis malproksima 
parenco de la vaska naciisto Sabino 
Arana kaj en lia abunda frataro troviĝis 

militisto kiu luktis en la frankisma 
“Blua Divizio”, pastro kaj monaĥino.  
Li mem studis en la Seminario de la 
Klareta Ordino en Santo Domingo 
de la Calzada, tie li fariĝis katolika 
sacerdoto en la jaro 1949.

Tuj li marŝis kiel misiisto en 
Ekvatoran Gvineon, en tiuj jaroj 
tiu afrika teritorio estis hispana 
kolonio kaj ankaŭ la celo de novaj 
pastroj dezirantaj disvastigi siajn 
religiajn kredojn kaj bapti kiel eble 
plej grandan nombron de indiĝenoj.  
Felix estis klera homo, li parolis 
kelkajn lingvojn, ankaŭ esperanton, 
kvankam mi ne trovis konitaĵojn pri 
kiumomente li lernis la zamenhofan 
lingvon. Li verdire regis tre bone nian 
internacian idiomon.

La hispana kolonio en Gvineo estis ofta 
celo de multaj katolikaj pastroj, inter ili 
ankaŭ la Pastro Félix de Valois Arana, la 

dua sidita dekstren.

  
   Notoj pri Esperanto kaj Andaluzio.   Notoj pri Esperanto kaj Andaluzio.  

La rakontinda historio de la Pastro FélixLa rakontinda historio de la Pastro Félix

Pastro Félix de Valois AranaPastro Félix de Valois Arana
en la jaro 1951en la jaro 1951

Félix Arana, kvankam tiutempe li 
uzis sian kompletan nomon, tio estas 
“Félix de Valois Arana”, enmiksiĝis 
en la kulturan vivon de la kolonio, 
tiel, post kelkaj jaroj en Gvineo, li 
fariĝis direktoro de la kultura revuo 
de la teritorio “La Guinea Española”, 
krome, li estis ofta preleganto okaze 
de konferencoj organizataj de la 
hispana registaro, ekzemple en la 
jaro 1951 li prelegis pri “Psikologio 
de la Nigra Popolo”, li ankaŭ lernis 
la fangan (gvinean) lingvon, kun la 
celo alproksimiĝi al la kulturo de la 
teritorio.  

En tiu jaro li ankaŭ estis profesoro 
en la Supera Indiĝena Kolegio kaj en 
la Katolika Seminario de Banapá, tuj 
apud la ĉefurbo de la hispana kolonio 
Fernandopoo.  Tie, Félix de Valois 
Arana ne nur disvastigis la katolikan 
kredon, sed ankaŭ la internacian 
lingvon.  Li organizis esperanto-
kursojn en la Pastra Lernejo de Banapá 
kaj li eĉ kreis malgrandan grupeton de 
gvineaj esperantistoj kun 40 lernantoj, 
li revis pri la onta fondiĝo de 
esperantista gvinea asocio.  Unu el tiuj 
lernantoj, Cirilo Mba Obama, poste 
estis unu el la ĉefaj reprezentantoj de la 
politika partio MUNGE (Movimiento 
de Unión Nacional de Guinea 
Ecuatorial – Movado por la Nacia 
Unuiĝo de Ekvatora Gvineo) okaze 
de la sendependiĝo de la kolonio en la 
jaro 1968.

Cele al la disvastigo de Esperanto 
en Ekvatora Gvineo, li ricevis oftajn 
helpojn de la Hispana Esperanto-

Federacio kaj eĉ de eksterlandaj 
samideanoj, kiuj havigis al li libro-
metodojn kaj abonojn al E-revuoj.  
Kontraŭe estis oftaj liaj mon-
donacoj, eĉ malgrandaj, al la hispana 
E-movado.   La allogeco de nia 
ĉefrolulo estis okulfrapa, li estis alta, 
tre kulturema kaj simpatia, okaze de 
parolado kun tiama enloĝantino de 
la hispana kolonio, ŝi konfesis al mi, 
ke preskaŭ ĉiuj eŭropaj virinoj en la 
tiama gvinea ĉefurbo sekrete enamiĝis 
al li, malgraŭ la pastra fraŭleco de nia 
ĉefrolulo.

Dum tiuj jaroj, malofte Félix 
de Valois Arana povis reveni en 
Hispanion, sed kiam li sukcesis 
fari tion, li sendube partoprenis en 
esperanto-kongresoj kaj -renkontiĝoj.  

Fotografaĵo sendita de la Pastro Félix de 
Valois Arana kun teksto en esperanto.  Ĝi 
aperis sur la revuo BOLETÍN de Hispana 

Esperanto-Federacio

En la jaro 1954 li ĉeestis la hispanan 
kongreson de Esperanto, okazigita 
tiujare en Zaragozo, tie li partoprenis 
apud gvinea juna esperanto-studento 
Manuel Enguema.  Inter la aktoj de 
li okazigitaj dum la Kongreso estis la 
religia di-servo al la kongresanaro, kiu 
okazis en esperanto.

Ankaŭ en 1954 finiĝis la aventura 
misio de Félix de Valois Arana en 
Afriko.  Tiam, la Klareta Ordino 
revenigis lin en Hispanio, ĝuste en la 
kantabran vilaĝon Castro Urdiales.  
Tie li laboris kiel profesoro en lernejo 
kaj religia predikisto en sia religia 
ordino.  

Dum tiuj jaroj li ankaŭ kunlaboris 
en la disvastigo de Esperanto, li 
prelegis okaze de la fondiĝo en la jaro 
1954 de la Santandera Esperanto-
Grupo.  En la jaro 1956 li suferis 
personan krizon, li mem asertis, ke 
li ne estis jam “ekzemplo-dona” 
sacerdoto kapabla helpi la ceterulojn, 
do, li petis forpermeson al la katolikaj 
aŭtoritatuloj por ĉesi sian agadon kiel 
pastron.  

Dum pliaj sep jaroj li estis profesoro 
pri lingvoj en Aranjuez (Madrido) 
kaj poste li iris en Barcelonon, por 
estri prestiĝan germanan turism-
agentejon, sendube lia lingvo-kono 
helpis lin profesie.  Ne ekzistas dum 
tiuj jaroj pruvoj pri la ebla esperanto-
agado de Félix Arana, tamen de 
tempo al tempo li kunlaboris pere de 
mond-donacoj al Hispana Esperanto-
Federacio. Tutcerte dum tiuj jaroj, 
1960-aj, li ne sin dediĉis al religiaj 
aferoj, li eĉ deklaris, ke li ne vizitis 
preĝejojn, kvankam li estis homo kun 
religiaj inklinoj.  

Okazis en la jaro 1968, ke kvar 
infanoj asertis, ke la Virgulino Maria 
aperis antaŭ ili en malgranda vilaĝo 
de la sevila provinco: El Palmar de 
Troya. Poste, aliaj enloĝantoj en tiu 
sama urbeto tion certigis kaj virino 
eĉ asertis travivi mistikan sperton en 
tiu loko.  Komence de la 7-a jardeko 
oni diris, ke la tiea akvo estis kapabla 
plenumi miraklojn, do, multaj 
pligrimantoj ekiris en El Palmar de 
Troya, tuj apud la urbo Utrera.

Pastro Félix Arana kaj esperantisto de Gvineo, 
S-ro Manuel Enguema, okaze de la Hispana 
Kongreso de Esperanto en Zaragozo - 1954    29



Baldaŭ la nomo de la vilaĝeto 
disvastiĝis unue tra Hispanio kaj poste 
tra la tuta mondo, la mond-donacoj 
de piuloj kredantaj je tiuj mirakloj 
ekvenis en tiun trankvilan terkulturan 
vilaĝon.

La Roma katolika eklezio sendis 
tien al vjetnama ĉefepiskopo por 
pristudi la aferon.  Pierre Martin Ngô-
Dinh-Thuc ne nur informis pri la afero 
al la Papo Paŭlo la 6-a, sed li ankaŭ 
revenis tien kiel fervora pilgrimanto 
kaj li eĉ ordinis episkopojn, inter ili 
kelkaj jam katolikaj pastroj kaj aliaj 
homoj kiuj iris en El Palmar de Troya, 
altiritaj de la mond-donacoj.  Tiuj 
novaj episkopoj poste ordinis dekojn 
da novaj pastroj kaj monaĥinoj. 

Komence de la jaro 1976, Felix 
Arana profitis feriajn tagojn por viziti 
El Palmar de Troya kaj tiel, koni rekte 
tiujn religiajn okazintaĵojn. Dum la 
vizito io eksterodrinara okazis, grupo 
de ok homoj, inter kiuj troviĝis Félix 
Arana, ĉeestis ekstazon de religia 
vidanto, li susure sciigis, ke en tiu 

grupeto troviĝis pastro, la manoj de 
la vidanto donis kelkajn religiajn 
objektojn al Félix Arana, tamen li 
neniam sciigis tie pri sia eks-pastra 
kondiĉo.  

Laŭ Félix Arana poste diris, li 
travivis sensacon tute ne-esprimeblan.  
Poste, alia stranga afero okazis, laŭ 
alia vidanto, la Virgulino deziris la 
ĉeeston en tiu loko de la Pastro Félix.  
Tiam li decidis esti denove pastro 
preta helpi la ceterulojn kaj pro tio li 
restis en El Palmar de Troya.

En la monato februaro 1976 oni 
nomumis al Félix Arana episkopon 
en El Palmar de Troya tamen li 
baldaŭ apartigis sin de la plej grava 
reprezentanto de tiu religia grupo: 
Clemente Domínguez.   Félix Arana 
sekvis dum sia juneco teologajn 
studojn, tamen Clemente, poste 
proklamita papo de tiu sekto (Gregorio 
la 17-a), estis nur oficisto kiu alvenis 
en El Palmar de Troya altirita de la 
grandaj mond-donacoj ricevitaj ĉefe 

Impona preĝejo starigita de la fideluloj de la sekto de El Palmar de Troya 
en tiu vilaĝo de la provinco Sevilo

de dekstremaj usonanoj.  Tiel, en 
la monato aprilo 1976 Félix Arana 
deklaris, ke la instruado de Clemente 
Domínguez estis tute kontraŭa al tiuj 
de la katolika eklezio, li eĉ verkis 
libreton sub la titolo “Perfido en 
El Palmar de Troya”.  Multaj eksaj 
sekvantoj de Clemente Domínguez 
renkontiĝis tiam ĉirkaŭ la Pastro 
Félix Arana kaj ili je kelkaj metroj 
de la impona katedralo de El Palmar 
de Troya starigis blankan grandan 
krucon, ekde tiam la movado de la 
Pastro Félix en El Palmar de Troya 
estas konata kiel “La Blanka Kruco”.

Siafoje, tiu grupo de Clemente 
Domínguez, kiu unuamomente nur 
sopiris esti plia katolika ordino, 
rompis rilatojn kun la roma eklezio 
kiam oni elektis Clemente kiel novan 
papon kun la nomo “Gregorio la 17-
a”.  Tio jam estis definitiva paŝo por 
la retiriĝo de la Pastro Félix Arana de 
la sekvantoj de El Palmar de Troya, 
ĉar Arana neniam deziris rompi kun la 
roma eklezio.  

La Blanka Kruco kaj la Pastro Félix 
deklaris sin anoj de la roma katolika 
eklezio, la fotografaĵoj de la romaj 
papoj prezidis ankaŭ la kunvenejojn 
de tiu religia grupeto.  Verdire Félix 
Arana estis tre tradicia kaj li uzis la 
latinan lingvon okaze de la mesoj de 
li prezidataj, tamen li neniam deziris 
krei novan religion kontraŭe al tiuj de 
la sekvantoj de Clemente Domínguez, 
kiuj fondis la “Katolikan Palmaran 
Eklezion”.

Blanka kruco starigita de la sekvantaro de la 
Pastro Félix en El Palmar de Troya.

Pastro Félix Arana en la jaro 1991

Ekde tiam Félix Arana instigis 
komunajn preĝadojn ĉiusabate al 
kiuj ĉeestis ankaŭ vidantoj kiuj, 
post ekstazoj, sciigis pri diaj deziroj 
por la mondo.  La eldiraĵojn de la 
vidantoj surbendigis Félix Arana kiu 
poste transskribis ilin por ĝenerala 
disvastigado.  

Tamen por li mem li gardis tiujn 
diajn mesaĝojn senditaj nur por la 
Pastro Félix Arana kiujn li prinotis 
atente kaj poste legis en lingvo nur 
uzata tie de li, en esperanto.  Do, nia 
kara lingvo neniam restis forgesata de 
la pastro Félix Arana.

En la jaro 2005 la Pastro Félix 
Arana forpasis, li ricevis katolikan 
entombigon kaj funebran ceremonion 
en Utrera (Sevilo).

J.M.R.H.

                          	 Historia Arĥivo de 
		    	 Andaluzia Esperanto-Unuiĝo

		    	 Apartado de Correos 611
		    	 E-14080 Córdoba (Hispanio)

		    	 cordoba@esperanto.ac

Ĝi estas konata kiel “verda oro”, 
temas pri la suko de la olivoj, pri 
kio Andaluzio produktis pasint-jare 
1.348.000 tunojn, preskaŭ la duono 
el la tuta oliv-oleo produktita en la 
mondo. Sed ne ekzistas ununura 
oliv-oleo, sendube la plej uzata estas 
tiu virga unuakvalita oliv-oleo, do, 
ni konu kiom da klasoj de oliv-oleo 
ekzistas en la merkatoj.

Unuakvalita Virga Oliv-Oleo, 
en la hispana lingvo oni uzas la 
mallongigon AOVE (Aceite de Oliva 
Virgen Extra). Temas pri oleo rekte 
elpremita de la oliva frukto nur pere 
de mekanikaj procedoj. Oni rikoltas la 
olivojn  ĝuste dum la plej taŭga epoko 
de maturiĝo de la frukto. Krome, nur 
estas uzataj por produkti ĉi tiun oleon 
tiuj olivoj kiuj estas rikoltitaj rekte el 
la arbo, neniam tiuj kiuj faliĝis antaŭ 

la rikoltado. Alia karakterizaĵo de la 
unuakvalita virga oliv-oleo baziĝas 
sur la acideco de la frukto. La kvanto 
da grasaj acidaj ne povas esti pli alta 
ol 0,8 gramoj rilate 100 gramojn de 
oliv-oleo.  Ĉi tiu unuakvalita virga 
oliv-oleo estas uzata ĉefe por  salatoj 
kaj fritaĵoj.

Virga Oliv-oleo (Aceite de Oliva 
Virgen) temas ankaŭ pri suko de 
olivoj rekte premita el la oliv-arbo, 
tamen la grasaj acidaj troviĝantaj ene 
de 100 gramoj de oleo povas esti pli 
alta ol 2 gramoj. Ofte ne estas facile 
distingi ĉi tiun virgan oliv-oleon de 
tiu unuakvalita virga, cele al tiu estus 
necese ĥemian analizon.

Oliv-oleo (sen pliaj adjektivoj). 
Se ene de la etikedo de la botelo 
enhavanta oliv-oleon, ne aperas la 
vortoj virga aŭ unuakvalita virga, 
la aĉetanto de tiu produkto troviĝas 
antaŭ oleo ankaŭ elpremita de olivoj, 
tamen tiuj olivoj povus troviĝi sur-
tere antaŭ la rikoltado aŭ difektita 
pro prujno antaŭ ties rikoltado. 
Sciu, ke la rikoltado okazas dum la 
monatoj decembro kaj januaro, kaj 

Oliv-oleo, la verda oro.

    E = m c E = m c 2   2   
Scienca  AnguloScienca  Angulo

                  La  Oliv-oleoLa  Oliv-oleo

en tiuj monatoj en Andaluzio ofte 
malvarmiĝas. Por elpremi la oleon el 
la olivoj oni uzas  ne nur premadon, 
sed ankaŭ ĥemiajn kaj termikajn 
procedoj.

Oliv-rekremento (Aceite de orujo). 
Temas pri oliv-oleo malaltkvalita. La 
suko estas elpremita de olivoj muelitaj 
kaj jam antaŭe premitaj.  Por atingi 
tiun oleon estas necese uzi ĥemiaĵojn, 
do la oleo ne estas altkvalita. 

La acideco de ĉi tiu oleo estas 
pli alta ol 2 gramoj. Ĝi estas facile 
distingebla de aliaj pli kvalitaj oleoj, 
pro la malbona odoro, krome la koloro 
ne estas tiel pura kiel tiuj de virgaj 
oliv-oleoj.

	

Las líneas de trabajo de la 
Asociación Andaluza de Esperanto son dos:

• Difundir la lengua internacional esperanto en Andalucía.
• Dar a conocer la cultura andaluza en todo el mundo por  	
  medio de la lengua esperanto.

¿Te sientes identificado con estas ideas?
			   ¿Quieres colaborar en su desarrollo?

No lo dudes, hazte socio de la Asociación Andaluza de 
Esperanto.

(Más información en la página 8)

Azuleĥo montranta la tradician rikoltadon de 
olivoj, piede de oliv-arbo.

La petenero estas branĉo de la 
flamenka kantado. Kutime temas 
pri trista kaj melankolia vortumado, 
ludita per malrapida kaj sentimentala 
kantomaniero, eĉ oni asertas, 
superstiĉe, ke ĉi tiu kantado provokis 
malbonaĵojn al kantistoj.

Pri la origino de ĉi tiu branĉo de 
la flamenko, oni asertas, ke ĝi havas 
judan devenon:

Tra la stratoj de Judeo
tra la stratoj de Judeo,
virino plorante iras.
Devenas ŝi de Sefardi’,
kompantinda estu ŝi.
Devenas ŝi de Sefardi’,
ŝi ankoraŭ memoras ĝin, 
ŝi ankoraŭ memoras ĝin.
Do, ŝi ne povas forgesi ĝin.

Do, ĉi tiu kantaĵo estis kvazaŭ 
romanco de la juda popolo kiu estis 
elpelita de Hispanio en la jaro 1492, tio 
estas la sefardoj.  Ili daŭre konservis 
hispanajn kutimojn kaj eĉ la lingvon.

Priesploristoj asertas, ke ĉi tiu 
romanco iris en Amerikon, ĝuste en 
Meksikion, kaj tie ĝi kunfandiĝis 
kun kantaĵoj kaj dancaĵoj tipaj de la 
regiono Veracruz, la haroĉo. Tiam 
naskiĝis la amerika petenero.  

Inter la jaroj 1820 kaj 1826 ĉi tiu 
kantaĵo revenis en Hispanion tra la 
haveno de la urbo Kadizo, kaj de tie ĝi 
eniris en la flamenkan arton.

Rilate la nomon, ĝi devenas de 
la kantistino “La Petenera”, kiu 
naskiĝis en la kadiza vilaĝo Paterna 
de la Rivera fine de la 18-a jarcento. 

Grandaj aŭtoroj verkis pri ĝi, tiel 
Gráfico de la Petenera, ene de la 
libro  Poema del Cante Jondo, kies 
aŭtoro estis la granda poeto Federico 
García Lorca. Li pianludis la poemon 
akompanita de la dancistino “La 
Argentinita”:

La gitaro,
plorigas triste la sonĝojn.
Plor-ĝemoj de perditaj 
animoj,
forkuras el ĝia buŝo
ronda.
Kaj kvazaŭ tarantulo
ĝi teksas grandan stelon
por ĉasi sopirojn,
ŝvebantaj en la nigra
puto el ligno.

Nuntempe oni parolas pri tri tipoj 
de peteneroj: tiu antikva, tiu moderna 
kaj tiu mallonga.  Nur ĉi tiu lasta estas 
akompanita de dancado. 

                    
      FlamenkoFlamenko
                                 La  Petenero                                 La  Petenero

Ĉi tiu danco estis tre ofta fine de 
la 19-a jarcento kaj laŭdire, temas pri 
unu el la plej antikvaj flamenkaj danc-
stiloj.

Jen kelkaj peteneroj, ĉi tiu unua 
havas judan devenon:

Venu tuj, riparistino,
riparu jam miajn dolorojn,
afliktas mian tutan korpon
malsanoj de amoroj.

Kien vi iras, bela judino,
foriris jam la sun’.
Mi serĉas mian edzon,
li en la sinagogo preĝas nun.

Apud sen-frukta arbo
mi ĉi tion konsideras,
malmultajn amikojn havas
tiu, kiu neniom posedas.

Kaj fine, jen mallonga petenero 
kantita de Antonio Chacón (1869-
1929):

Mi vidis infanon plorantan
ĉe sankta tombejo.
Ĝemante li ekkriis:
“Mia kara patrin’,
mi plor-preĝas por vi.
Kia dolor’ kara patrin’!”

 

En Paterna de la Rivera (Kadizo) ĉiujare okazas prestiĝa festivalo 
por diskonigi petenerojn.

En la jaro 1873 la registaro de la ĵus 
naskita Hispana Respubliko bezonis 
urĝe mon-rimedojn kaj sendube, la 
mineralajn resursoj troviĝantaj en 
Hispanio estis taŭga maniero atingi 
tiun urĝan monon. Tiam la hispana 
registaro decidis vendi per publika 
konkuro la ekspluatadon de unu el la 
plej gravaj kaj fruktodonaj minejoj en 
Hispanio, tiuj de la provinco Onubo.
Tie oni eltiris, ĉefe kupron, arĝenton 
kaj oron.  

Britaj investantoj oferis al la hispana 
registaro 94 milionojn da pesetoj 
por aĉeti tiujn minojn.  Tiu grandega 
mon-kvanto evitis la bankroton de la 
hispana respubliko.  Fondiĝis tiam 
la brita kompanio Riotinto Company 
Limited, kiu ekspluatis tiujn minojn 
inter la jaroj 1874 kaj 1954 kaj tiu 

zono fariĝis laŭ aserto de historiisto la 
plej granda mineja zono en la mondo.

La minejoj troviĝis je 70 kilometroj 
de la marbordo kaj sciate, ke la fina 
celo de tiu mineraloj estis la britaj 
fabrikoj, do estis necese transporti ilin 
de Onubo en Brition per ŝipoj.  Pro tio, 
estis nepre konstrui fervojan linion por 
transporti la mineralojn.  Tio okazis 
inter la jaroj 1873 kaj 1875 kiam la 
brita kopanio konstruis la plej  gravan

ministan fervojon en Hispanio kiu 
funkciis ĝis la jaro 1984.

La inĝeniero kiu dezajnis la fervoj-
linion estis la brita George Barclay 
Bruce, respondeculo ankaŭ de la 
mineral-kajo en la onuba haveno.  
Oficiale la fervojon oni inaŭguris 
en julio de 1875 kaj nur unu monato 

               Fervojista  AnguloFervojista  Angulo
          Fervojoj  en  la  onubaj  minejojFervojoj  en  la  onubaj  minejoj

poste ĝi jam plene funkciis. Verdire 
temis pri nepra kaj urĝa fervoja linio, 
ĉar la kompanio deziris transporti 
la mineralon kiel eble plej rapide. 
Kurioze la kosto de la fervojo estis 
malpli granda ol tiu unue buĝetita. La 
linio estis 1067 mm laŭ-larĝe, konata 
kiel Kaba Mezuro, ĉar ĝi estis uzata en 
la brita kolonio de Kablando.

Laŭlonge la fervoj-lineo trakuris 
83 kilometrojn kun 12 stacidomoj, al 
kiuj poste aldonis novaj deriv-linioj. 
Fine la tuta linio iris tra 360 km. Unu 
el la plej allogaj aferoj de ĉi tiu linio 
estis la fakto ke ĝi iris laŭlonge de la 
rivero Tinto, kun pejzaĝoj ruĝ-koloraj, 
pro la abundo de kupro en la montaro. 
La apudeco de la rivero kaj la mon-
taro devigis konstrui 8 pontojn kaj 5 
tunelojn.

Ĉiujare tra la fervoja linio kuris 
1.200.000 tunojn da mineralo, tio es-
tas 10.000 tunojn po tage, tiel estis 
nepre uzi 1.300 vagonojn en tiu trans-
portado.

Baldaŭ la kompanio inaŭguris 
servon ne nur por transporti mineralojn 
sed ankaŭ pasaĝerojn kaj tiu fervoja 
linio ebligis komuniki la onuban 
provincon kun la cetera Andaluzio kaj 
Ekstremaduro. Tiel, ĝis la jaro 1900 
oni kalkulas, ke uzis tiun linion pli ol 
unu milionoj da vojaĝantoj, multaj el 
ili laboristoj de la minejoj. 

Rilate la lokomotivojn oni uzis 150 
el ili, 143 vaporfortaj kaj 7 elektraj. La 
fervoja linio funkciis regule ĝis la jaro 
1954 kiam la brita kompanio ĉesis la 
ekspluatadon de la minejoj kaj revenis 
en la hispanan administracion.  Post 
tiam la mineralo jam ne iris en Brition, 
sed al la industrioj en la urbo Onubo 
kaj tiel iom post iom oni anstataŭis 
la trajnojn per kamionoj.  La linio 
fermiĝis en la jaro 1984.  Laŭ kalkuloj 
faritaj, tra la fervoja linio iris dum ties 
ekzisto 130 tunoj da mineralo.

En la jaro 1992 oni decidis 
ekfunkciigi denove la fervojan linion, 
sed ĉi-foje nur kiel turisma allogaĵo. 
Ekde tiam estas eble viziti muzeon, 
lokojn kaj eĉ antikvan minejon kie 
oni montras antikvan ministan ilaron. 
Kompreneble ankaŭ estas eble vojaĝi 
per tiu trajno de la 19-a jarcento. 
Sendube tiu vizito kaj veturado sur tiu 
antikva trajno estus alloga agado de 
la fervojista E-amikaro kiam la san-
izoligo finiĝos.  Ĉu vi estas preta aliĝi 
al tiu agado?

Hispana Amikaro de Fervojistoj    	
Esperantistaj    

               fervojista@esperanto.ac38



Artiŝoko estas specio de cinaro el 
la familio de asteracoj. Ties nematuraj 
floroj estas uzataj kiel legomoj. La 
karneca malsupra parto de la floro 
estas manĝebla.  

En Andaluzio ni uzas malsimilan 
vorton laŭ la grandeco de la artiŝoko.  
Tiel ni diras “alcaucil” (prononcu: 
alkaŭsil´), se temas pri granda artiŝoko 
taŭga por kuiraĵo, kaj “alcachofa” 
(prononcu: alkaĉofa), se ni parolas 
pri legomo taŭga por salato aŭ por 
enladigo.  Ambaŭ vortoj devenas el la 
araba lingvo,   “al-kharshuf”  (bastono 
kun dornoj) kaj “alcaucil”, vere de la 
andaluzia lingvo parolata dum la Mez-
epoko de la popolo.  Ĝi estas miksaĵo 
inter la araba artikolo “al” kaj la 
mozaraba “kabisi” (malgranda kapo).

Temas pri legomo tre ofta en 
la andaluzia kuiraĵo. Ĉi-numere ni 
prezentas recepton de artiŝokoj kun 
haketita viando el bovo.

Ingredientoj:

- 8 artiŝokoj.
- Haketita viando (300 gramoj) prefere 
el bovo.
- 4 ajleroj.
- 1 cepo.
- 1 ovo.
- Haketita pano.
- Faruno.
- 1 karoto.              - Salo.
- ½ ruĝa kapsiko.   - Papriko.
- 2 terpomoj.          - Petroselo.
- Citrono.               - Oliv-oleo.

 

 

 

 Andaluzia  KuirartoAndaluzia  Kuirarto
 Artiŝokoj   kun   haketita   viando Artiŝokoj   kun   haketita   viando

Jen la ellaborado:

1. Purigu tre bone la artiŝokojn. Tio 
estas: demetu la eksterajn foliojn kaj 
la malgrandan lanugaron kreskanta 
ene de ĝi.  Frotu citronon tra la tutaj 
artiŝokoj por eviti la nigriĝon de tiu 
legomo.  Enmetu la artiŝokojn en 
poton kun akvo kaj citrono.

2. Miksu la haketitan viandon kun 
la ajleroj kaj la petroselo, ambaŭ tre 
bone distranĉitaj en pecojn. Aldonu 
ankaŭ la haketitan panon, paprikon, 
salon kaj la ovon batitan. Se vi deziras 
vi povas aldoni ankaŭ sinkon, en 
malgrandaj pecetoj.

3. Prenu la artiŝokojn. Ene de ĉiu 
artiŝoko metu tiun antaŭan miksaĵon.  
Enpremu forte la miksaĵon en la 
artiŝokojn.

4. Enmetu la supran parton de la 
artiŝokoj unue en la ovon batitan, 
poste en la farunon. 

 

5.  Fritu la artiŝokojn.  La supra 
parto de la artiŝoko, la loko kie estas 
plenumita de la miksaĵo, devas esti en 
rekta kontakto kun la plato kaj la oleo, 
tiel la miksaĵo pli bone fermiĝos.

6. Ene de kaserolo ni metas la 
frititajn artiŝokojn. Aldonu tranĉitajn 
terpomojn, cepon (ankaŭ distranĉita), 
karoton, laŭron, petroselon, citronan 
sukon, iomete da oliv-oleo kaj akvo.  
La akvo devas kovri la tutaĵon en la 
kaserolo.

7. Aldonu poste salon kaj paprikon. 
8. Kuiru ĉion dum 20 minutoj, pli 
malpli.  La akvo devas malaperi 
kaj aperi densa saŭco. Se necese, 
por densigi plie la saŭcon, aldonu 
haketitan panon.

   VORTARO DE LA RECEPTO

Artiŝoko
  Ajlo

   Cepo

Ovo Haketita pano

      Faruno      Salo

Karoto

Ruĝa kapsiko
   Papriko

 Terpomo
  Citrono

  Petroselo

   Oliv-oleo40



Kiam Sankta Fernando antaŭeniris 
tra la belegaj andaluziaj teroj, la 
reĝo Abib estis seniigitaj je sia 
propra reĝlando, do, li devis forkuri 
al la magia urbo (kaj tiama regno): 
Granado.

Li luis palacon kaj en ĝi kaŝis siajn 
trezorojn. Li, tamen, senĉese ploris 
pro la perdado de sia regno kaj nur lin 
konsolis liaj amataj filinoj, tri belegaj 
junulinoj, kies haŭto estis tiel blanka 
kiel la neĝo de la montaro Sierra 
Nevada. 

La filinoj neniam eliris el la palaco, 
konsekvence ili ne renkontis ajnan 
junulon. Tamen, la tempo pasis kaj la 
patro fine decidis edzigi ilin kun tri 
magnatoj de la kortego de Granado.

Sed iun vesperon la junulinoj 
aŭdis kelkajn harmoniajn voĉojn. Tiaj 
voĉoj diradis, ke la filinoj neniam fine 
edziniĝos kun la magnatoj. Mistere, 
la voĉoj silentiĝis kaj en la sinoj de 
la filinoj aperis tri belformaj ringoj. 
Ekde tiam ŝiajn kapojn plenigis la 
scivolemo pri tiaj voĉoj.

Iun tagon okazis la okazendaĵo: 
la posedantoj de tiaj voĉoj ekaperis 

antaŭ ili: estis tri ĉarmaj junuloj, kiu 
lukse vestis sin.

Senparoligitaj pro la allogo de 
tiaj viroj, la adoleskantinoj stariĝis 
kaj subite vidis, ke la junuloj havis 
samformajn ringojn kiel tiuj, kiujn la 
filinoj de la reĝo ricevis.

Unue, junulo alproksimiĝis al la 
plej eta kaj ravis ŝin per siaj diraĵoj: 
li sendube volis edziniĝi kun ŝi. Li 
krome diris, ke li estas la feo de la 
akvoj. La junulino, kvazaŭ sorĉita 
de iu nekonata forto, akceptis la 
proponon.

Poste, alia junulo alproksimiĝis 
al alia junulino. Same kiel antaŭe 
okazis, li proponis al ŝi geedziĝon kaj 
ŝi senhezite akceptis. Li estas la feo de 
la aeroj.

Fine, la lasta junulo alproksimiĝis 
al la lasta junulino. Ankaŭ ŝi akceptis 
edziniĝi kun li. Li estas la feo de la 
ĝardenoj.

Kiam la reĝidinoj akceptis la 
proponojn, la feoj donis al siaj 
respektivaj ontaj edzinoj stelojn por 
ke ĉi tiu gvidu la junulinojn en ŝiaj 
vivoj.

 Misteroj kaj Legendoj Misteroj kaj Legendoj
                       de Andaluzio                       de Andaluzio

La Filinoj de la Reĝo Abib



Tamen, la muroj havas orelojn: la 
reĝo Abib sciiĝis pri ĉi tiaj okazintaĵoj 
kaj li igis priserĉi la tutan palacon 
al siaj servantoj, sed ĉio estis tute 
senutila: nenie troviĝis ŝiaj agrablaj 
filinoj.

Ankaŭ la homoj de Granado sciiĝis 
pri la malapero de la filinoj de la reĝo 
Abib, tamen ili tute ne kredis, ke 
la kaptintoj estas feoj, sed kristanaj 
militistoj, kiuj povis facile eskapi de 
la palaco.

Jarcentoj pasis kaj pasadis. Unu 
tagon riĉeta viro kaj lia familio ekloĝis 
en tiu sama palaco, en kiu loĝis la reĝo 
Abib kaj ties filinoj. Venis al liaj oreloj 
la legendo pri la trezoroj de la reĝo 
kaj ekde tiam li priserĉadis la tutan 
konstruaĵon senĉese. Bedaŭrinde, li 
ne sukcesis, do, li vendis sian propran 
animon al la diablo por trovi ion 
valoran en la palaco.

Fine li ja trovis ion: estis kofro 
plenplena je oraj moneroj. Lia ĝojo 
estis senlima; li iĝis unu el la plej riĉaj 
homoj de la urbo. Tamen, la familio 
rimarkis, ke la karaktero de la viro 
ŝanĝiĝis.

Jaro pasis kaj la Kristnaska 
Antaŭtago alvenis. Tiam la viro ŝajnis 
pli kontenta ol antaŭe pro tio, ke li 
vidis, ke la diablo ne venis por likvidi 
la ŝuldon. Nokte, li eliris el sia ĉambro 
kaj alproksimiĝis al sia familio. 

Li ĝoje drinkis vinon, sed subite li 
palidiĝis. Kun la timo premante lian 
koron, li retroiris ĝis la muro.

Li ĵus vidis la diablon! La diablo 
petis de li lian animon por likvidi la 
ŝuldon pro la donita helpo. La familio, 
tamen, nenion vidis, do, nenion 
komprenis.

Tamen, senaverte la homo falis 
al la planko mortinta kaj tuj poste io 
mistera malkombinis lian korpon. Oni 
diradis, ke li simple mortiĝis pro troa 
drinkado de vino.

	

Fonto de la fotografio: https://
mallonge.net/a1

La teksto en la originala hispana 
troviĝas en la libro Leyendas de 
Andalucía, de la eldonejo Editorial 
Labor (1984).

La familio decidis enterigi lin kiel 
eble plej baldaŭ kaj kiam ili alvenis en 
la tombejo, ili vidis, ke la ĉerko estas 
malplena…

  

Tradukis el la hispana: Alejandro 
Burgos Escalante.

Retpoŝtadreso: 
alejandroburgosescalanteabe@gmail.
com 

Ĉu la revuo plaĉas al Vi?  	 Ĉu Vi deziras ŝanĝi ion?
Ĉu io aldonebla?  		  Ĉu forviŝebla?

Gazeto Andaluzio estas malfermita revuo al ĉiuj legantoj.
Komentu kaj proponu per jena kontaktilo:
				    cordoba@esperanto.ac

          Kaj kompreneble... ne hezitu sendi viajn kunlaboraĵojn !   43



     1       2        3       4       5         6         7

  A

  B

 C

 Ĉ

 D

 E

F

HORIZONTALE

A. Fikcia loĝanto de planedo ne tre malproksima al la Tero.
B. (Sen la lasta vokalo) grupode grandaj Amerikaj papagoj kun plumoj okulfrape 
koloraj.       (Sen la lasta vokalo) kamparo.
C. Alkonduki al malpli grandaj proporcioj.
Ĉ. Vokalo.        Rilata al havigo de kora inklino al iu.       Konsonanto.
D. Parole aŭ skribe sciigi okazaĵon kun ĝiaj cirkonstancoj. 
E. Interjekcio uzata por aprobi kantiston kaj peti, ke li/ŝi ripetu brilan pecon.
          (Inverse) Projekto de internacia lingvo kreita de Arturo Alfandari en la 	
    jaro 1937.
F. Sufikso almetiĝanta al numeraloj kaj uzata por derivi  vortojn,  indikantajn 
unu el la egalaj partoj de tuto.        (Sen la lasta vokalo) specio de frakseno el  

Krucvorto Krucvorto   

               Vorto-Ludoj               Vorto-Ludoj

suda Eŭropo kaj Azio, kun okulfrapaj, verdete blankaj floroj.

VERTIKALE

1. Koralulo, kun pli-malpli grandaj, arboformaj skeletaj aksoj.
2. (Inverse kaj sen la lasta vokalo) kronologia sistemo, laŭ kiu oni kalkulas la 
tempon ekde aparta difinita tempopunkto.        (Inverse) rilata aŭ apartenanta al 
mi kaj aliaj.
3. Mekanikaĵo stangoforma (ofte cilindra), ĉirkaŭ kiu turniĝas pecoj de maŝino, 
aŭ kiu turnas tiujn pecojn.
4.  Konsonanto.        Nepreciza vorto, uzata por montri al afero, kies nomon oni 
momente forgesis. 
5. (Akuzative) sekreta instruo aŭ rito, rezervita al inicitoj.
6.  (Inverse kaj sen la lasta vokalo) Mezurunuo de pezo.       (Sen la lasta vokalo) 
unu el la kvar elementoj, distingitaj de la antikvuloj. 
7.  Punkto, de kiu io evoluis kaj disvolviĝis.

             Rebuso Rebuso

                   
		  Kiujn bestojn vi vidis en Afriko?

Tiel laborema kiel:   Formiko

Sur la bildo mi aperas kaj malproksime la litero K (=ko).

Do, for mi aperas ko, tio estas:  formiko.

                 HUMURO

SOLVOJ AL LA PASINTAJ KRUCVORTOKAJ REBUSO

REBUSO

Andaluzia Esperanto-Unuiĝo
                 Asociación Andaluza de Esperanto			 
									       
	

Andaluzia Esperanto-Unuiĝo estas la 
asocio kiu strebas al la disvastigo de la 
internacia lingvo Esperanto en Andaluzio. 
Ĝi fondiĝis en la jaro 1984a danke al la 
iniciato de geesperantistoj de la provincoj 
Malago, Sevilo kaj Kordovo. Hodiaŭ 
apartenas kaj kunlaboras kun A.E.U. 
geesperantistoj de la tuta Andaluzio kaj eĉ 
ekster ĝi

La Asociación Andaluza de Esperanto es 
la organización que tiene como objetivo 
difundir la lengua internacional esperanto 
en Andalucía. Se fundó en el año 1984 
gracias a la iniciativa de esperantistas 
de las provincias de Málaga, Sevilla y 
Córdoba. Hoy pertenecen y colaboran 
con AEU esperantistas de toda Andalucía 
y también de fuera de ella.

      		          Estraro               Directiva

Prezidanto / Presidente: 		  Ángel Arquillos López
Vicepresidente / Vicprezidanto: 	 Fátima Jiménez García
Sekretario / Secretario:		  José Mª Rodríguez Hernández
Kasisto / Cajero:			   Mª Dolores Torres Mateo
Voĉdonantoj / Vocales:		  Jordi Lietor López
				    Juan García del Río
				    Carlos Spinola
				    Alejandro Burgos Escalante
				    Juan Díaz Casado			
					   

Poŝta adreso / Dirección Postal:  C/ Ánfora 6 5º D  29013 Málaga (Hispanio)
TTT-paĝo / Página web: www.esperanto.ac
Tvitero / Twitter: @AndaluzioEO

Aliaj adresoj de la E-movado / Otras direcciones del movimiento esperantista:

Federación Española de Esperanto: www.esperanto.es 
Asociación Universal de Esperanto: www.uea.org 




